“Гомуми үсеш бирүче № 7 Актаныш балалар бакчасы” 
тәрбиячесе Халимова Рузалия

“Су буенда” иҗади декоратив панно ясау

(Зурлар төркемендә кул хезмәте шөгыле)
Шөгыльнең максаты: балаларны гомуми композицияләр төзергә өйрәтү; пычкы чүбе белән таныштыру; сүзлек өстендә эш; иҗади күзаллауларын, зәвыкларын үстерү; пөхтәлек, кулланылучы материалларга сак караш тәрбияләү; рәсемнәр, фотолар аша балаларда туган як табигатенә, матурлыкка мәхәббәт уяту.
Җиһазланышы: магнитофон язмалары, рәссамнар картиналары, “Актанышым” фотокүргәзмәсе, фланелеграф, төзү өчен атрибутлар, табигый материаллар (пычкы чүбе, өрәңге орлыклары, чикләвек кабыклары), клей, кисточка, подставка, коробка тышлары, салфеткалар.

Шөгыль барышы:
Магнитофон язмасыннан җыр тыңлау. Асаф Вәлиев. “Актанышым – мактанычым” Л.Лерон сүзләре, З.Хәйретдинов көе.
- Балалар, җыр нәрсә турында булды? (Актаныш турында)
- Актаныш нинди җир соң ул? (Актаныш – безнең туган авылыбыз)
Һәр кеше өчен үз туган җире гүзәл. Шуңа күрә дә Асаф Вәлиев та “Актанышым – мактанычым”, ди.
- Мин сезне “Актанышым” фотокүргәзмәсенә чакырам. Карыйк әле, бу Актанышыбызның кайсы урыннары микән? (Балалар иҗат үзәге, почта, кинотеатр, культура йорты, Җиңү паркы)
- Әйе, безнең бу урыннарга экскурсиягә барган бар.
- Сезгә Актаныш ошыймы соң? Кайсы ягы белән ошый?

(Балалар җаваплары).
- Әйе, Актанышыбызның табигате бик матур. Фотографлар аны фотога төшергәннәр, ә балалар иҗат үзәгендә эшләүче рәссам Айрат Сәрвәров Актанышыбызның матурлыгын буяулар ярдәмендә күрсәтә. 

Актаныш табигате – фотоларда һәм рәсемнәрдә
- Актанышта нинди урманнар бар? (Бүләк һәм Нөркә)
 Аның елгалары, бик матур балыклы күлләре бар. Актаныш сулыкларында нинди балыклар бар, беләсезме? (табан, карабалык, карп,чуртан һ.б.)
- Балалар, хәзер елның кайсы вакыты? (Яз, апрель ае)
- Әйе, хәзер яз вакыты, ә тиздән җәй дә җитәр. Сезнең җылы, матур җәй көннәрендә су буена барганыгыз бармы?

- Әйдәгез хәзер күзләрне йомыйк та, җәй көнен күз алдына китерик. (музыка куела: су тавышы, кошлар сайрый)
Кояшлы, матур көн. Сез әти-әниләрегез белән су буена килдегез.

Саф, чиста һава. Кошлар сайрый. Су буенда камышлар үсеп утыра. Суда балык йөзә. Су буенда шундый рәхәт. 
Күзегезне ачыгыз инде, күз алдына китердегезме? 

· Әйдәгез шул картинаны хәзер тактада төзеп карыйк.

Фланелеграфта төзү (күл, камышлар, балык, кояш кую)

· Хәзер урыннарда картинаны табигый материаллар белән ясаячакбыз.

 (Пычкы чүбен күрсәтү.) Минем кулымда пычкы чүбе, бу тактаны ярдырганнан соң кала. Мин аларны зәңгәр төскә буядым, аның ярдәмендә күл ясарбыз. (Күрсәтәм). Моның өчен кисточкалар ярдәмендә аскы өлешкә клей буйыйбыз, аннан соң пычкы чүбен сибәбез. (Бер, ике баланы чыгару).
Безнең бүген яфраклар, чикләвек кабыгы, өрәңге орлыклары, карбыз төшләре бар.

· Без яфраклар ярдәмендә нәрсәләр беркетәбез? (камышлар) Балыкның гәүдәсен чикләвек кабыгы ярдәмендә, ә йөзгечләрен, койрыгын өрәңге алкалары белән ясаячакбыз. Вакытыгыз калса, кояш беркетергә була.
Физкультминутка.

-  Эшне нәрсәдән башлыйбыз инде? (Ныгыту)
-  Балалар эше.

· Йомгак, анализ.

М. Әндәрҗәнова “Туган ягым – Актанышым” җырын башкару.
